
క్రమమున హర్ష మొందమియ కా దనయంబు దృగంబునిర్ఝరీ

హిమజలరూషితంబు లగు నెంతయు శ్రీనరసింహభూవరా.

విరూపఘటనము —

	సీ.	
హయగజారూఢు లై యలరురాజన్యపుం, గవు లేడఁ గవు లేడఁ గంబుకంఠి

ఘనభోగభాగ్యసంగతు లైనమంత్రికే, సరు లేడ సరు లేడఁ జంద్రవదన

సౌధవీథికలలోఁ జరియించుపుష్పకో, మల లేడ మల లేడఁ దలిరుబోఁడి

చీనిచీనాంబరశ్రీఁ జెందుబాలికా, వలు లేడ వలు లేడ వామనయన



	 







	తే.	
యనుచు నీదాడి కోడి కాఱడవిఁ బడిన, వైరిభూపాలకులదురవస్థఁ జూచి

కాంతతోఁ బల్కు వింధ్యపక్కణకిరాతుఁ, డరిజయాటోప తొరగంటిసరసభూప.

సమము —

	క.	
అనురూపము లగుఃస్తువు, లనయము నెనయంగ నది సమాలంకృతి యై

ఘనత రసజ్ఞులమతమునఁ, దనరుం గార్యంబులందు ధర నె ట్లన్నన్.

	చ.	
అలరు రతి న్రతీశు దమయంతి నలు న్నలువొంద ముందుగా

నలుని సృజించి యందుకతనం దనచే యళు కెల్లఁ నటిదీఱి నే

ర్పలవడ నోలతాంగి నరసాధిపు నిన్నును గూర్చి ప్రేమసం

కలితము గాఁగ  దంపతులఁ గా నొనరింపఁగ బోలు మెచ్చితిన్.

తుల్యయోగిత —

	క.	
ప్రకృంబులకైనను న, ప్రకృతంబులకైనఁ తుల్యభావము గలుగం

బ్రకట మగుఁ తుల్యయోగిత, యకలంకోపమ్యగమ్య మై యె ట్లన్నన్.



	 148



ప్రకృతతుల్యయోగిత —

	క.	
నరసింహరాజశేఖర, నరనుత మగునీదువితరణంబును రణమున్

నిరతస్వాస్థ్యంబుగఁ గ్ర, మ్మఱ దేహి యనంగనీక మనుచుం బరులన్.

అప్రకృతతుల్యయోగిత —

	క.	
కొండలు రంభాదులచనుఁ, గొండలు వడి నదరుచుండు ఘోరాజుల నీ

చండజయపటహరవము ల, జాండంబులు నిండ నోబయప్రభునరసా.

దీపకము —

	క.	
ప్రకృతము లప్రకృతంబులు, బ్రకటంబుగఁ గూడి తుల్యభావముఁ జెందన్

సుకవీంద్రులమతమున దీ, పక మగు నిది గమ్యసామ్యపర మె ట్లన్నన్.

	క.	
ధారణి సదాళిసన్నుత, సారస్యం బగుచు విమలజలజము రాకా

నీరేజవైరిబింబము, నీరమ్యయశంబుఁ బొల్చు నెమ్మి నృసింహా.

ప్రతివస్తూపము —

	క.	
వేర్వేఱ వాక్యయుగమునఁ, బర్వినసాధర్మ్య మమరఁ బ్రఖ్యాతం బై

యుర్విం బ్రతివస్తూపమ, సర్వజ్ఞులమతమునందుఁ జను నె ట్లన్నన్.

		 ఈ పేజీలో చివరి మార్పు 10 జనవరి 2022న 14:14కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

